
Nafarroako Gorteetako kide den eta Unión del Pueblo Navarro (UPN) talde parlamentarioari atxikita dagoen Leticia San Martín Rodríguez andreak, Legebiltzarreko Erregelamenduan ezartzen denaren babesean, honako interpelazio hau aurkezten du:
Eskualdeko ospitaleek funtsezko zeregina betetzen dute Nafarroako osasun-sistema publikoan, hurbileko eta kalitatezko arreta bermatzen baitute lurraldeko eremu askotan. Halatan, Lizarrako García Orcoyen eta Tuterako Reina Sofía ospitaleak erreferentzia-zentroak dira 160.000 pertsona ingururentzat, eta funtsezkoak dira lurralde-kohesiorako eta osasun-sarbidearen ekitaterako.
Hala ere, azken urteotan, bi ospitale horietan finkatuta zeuden zerbitzuak pixkanaka murriztu egin dira, eta, horren ondorioz, gero eta paziente gehiago bideratu dira beste zentro batzuetara, eta osasun-sare publikoaren barruan duten asistentzia-gaitasuna ahuldu egin da.
Osasun Departamentuak behin eta berriz azpimarratu du zer garrantzitsuak diren azpiegituretan eta teknologian egindako inbertsioak. Hala ere, beharrezkoak izanik ere, inbertsio horiek ez dira aski baldin eta erreferentziazko biztanleriari arreta emateko zerbitzurik, profesionalik eta benetako ahalmenik ez badago.
Egoera horrek eragin zuzena du Lizarrako eta Tuterako osasun-barrutietako bizilagunengan; izan ere, desplazamendu luzeak egin behar dituzte, zenbait prestazio eskuratzeko zailtasunak dituzte eta osasun-arretaren narriadura sumatzen dute, eta horrek lurraldeen arteko desberdintasunak sortzen ditu.
Horregatik guztiagatik, ezinbestekoa da Osasun Departamentuak azaltzea zein den eskualdeko ospitaleekiko darabilen politikaren orientazio orokorra, zer irizpidek gidatzen duten zerbitzuen eta bideratzeen berrantolaketa, eta zer neurri aurreikusten duen Lizarran eta Tuteran osasun-arreta nahikoa eta bidezkoa bermatzeko.
Hortaz, Lizarrako eta Tuterako eskualdeko ospitaleei dagokienez Osasun Departamentuak darabilen politika orokorrari buruzko interpelazio hau aurkezten diogu Osasuneko kontseilariari.

